
 
 

 
 
 

   

 

Reykjanesbær, 15. mars 2024 

 

 

 

672. fundur bæjarstjórnar Reykjanesbæjar haldinn í Merkinesi, Hljómahöll  

19. mars 2024, kl. 17:00 

 

DAGSKRÁ 

1. Fundargerð bæjarráðs 7. mars 2024 (2024010003) 

2. Fundargerð umhverfis- og skipulagsráðs 15. mars 2024 (2024010213) 

3. Fundargerð menntaráðs 8. mars 2024 (2024010202) 

4. Fundargerð íþrótta- og tómstundaráðs 12. mars 2024 (2024010207) 

5. Fundargerð lýðheilsuráðs 12. mars 2024 (2024010208) 

6. Fundargerð velferðarráðs 14. mars 2024 (2024010214) 

 

 



 

 

 

 

 

Fundargerð 

1458. fundur bæjarráðs Reykjanesbæjar, haldinn á Tjarnargötu 12 

7. mars 2024, kl. 08:15 

 

Viðstaddir:  

Halldóra Fríða Þorvaldsdóttir formaður, Bjarni Páll Tryggvason, Margrét A. Sanders, Sverrir 

Bergmann Magnússon og Valgerður Björk Pálsdóttir. 

Að auki sátu fundinn Margrét Þórarinsdóttir áheyrnarfulltrúi, Kjartan Már Kjartansson 

bæjarstjóri og Hrefna Gunnarsdóttir ritari. 

Guðný Birna Guðmundsdóttir boðaði forföll, Sverrir Bergmann Magnússon sat fyrir hana. 

* * * 

1. Barnvænt sveitarfélag - hagsmunamat (2020021548) 

Aðalheiður Júlírós Óskarsdóttir verkefnastjóri barnvæns sveitarfélags mætti á fundinn og 

fór yfir verkferil frá öðru sveitarfélagi sem hefur innleitt hagsmunamat barnvæns 

sveitarfélags inn í ákvörðunartöku innan stjórnsýslu sinnar. 

Bæjarráð felur Aðalheiði Júlírós Óskarsdóttur að útbúa verklag sem tekið verði til reynslu í 

umhverfis- og skipulagsráði og menntaráði út árið. Margrét A. Sanders situr hjá og telur að 

með setu fulltrúa ungmennaráðs í nefndum sé verið að uppfylla skilyrði um rödd ungmenna 

í ákvörðunum sveitarfélagsins. 

2. Brú lífeyrissjóður - tryggingafræðilegt endurmat (2024020452) 

Regína F. Guðmundsdóttir, sviðsstjóri fjármála- og stjórnsýslusviðs, mætti á fundinn. 

Lagt fram álit frá reikningsskila- og upplýsinganefnd um færslu tryggingafræðilegs 

endurmats Brúar lífeyrissjóðs í bókum sveitarfélaga. 

3. Kosningagögn frá Hagstofu Íslands - sérvinnsla (2024010180) 

Lögð fram beiðni um fjármagn kr. 150.000 vegna sérvinnslu frá Hagstofunni á 

kosningaþátttöku í fyrri kosningum í Reykjanesbæ. 

Bæjarráð samþykkir beiðnina, fjármagn tekið af bókhaldslykli 11-100. 

4. Aðalfundur HS Veitna hf. 13. mars 2024 - fundarboð (2024030023) 

Lagt fram aðalfundarboð HS veitna hf. 

Bæjarráð tilnefnir í stjórn Andra Frey Stefánsson, Friðjón Einarsson, Guðnýju Birnu 

Guðmundsdóttur og Margréti Sanders. 



   

Bæjarráð felur Halldóru Fríðu Þorvaldsdóttur formanni bæjarráðs að fara með atkvæði 

Reykjanesbæjar. 

5. Bílastæðasjóður Reykjanesbæjar - drög að samþykkt (2022100414) 

Gunnar Kristinn Ottósson skipulagsfulltrúi mætti á fundinn. 

Lögð fram drög að samþykkt um Bílastæðasjóð Reykjanesbæjar. 

Formaður bæjarráðs óskar eftir umsögnum frá fulltrúum bæjarráðs. 

6. Lýðveldið Ísland 80 ára - samstarf við sveitarfélög (2024030022) 

Lagt fram bréf frá forsætisráðuneytinu þar sem kynnt er dagskrá í tilefni af 80 ára afmæli 

lýðveldisins 2024. 

7. Umsögn um geymslustað ökutækja í útleigu - Konvin Car Rental ehf., Kliftröð 11 

(2024020481) 

Erindi Samgöngustofu vegna umsóknar um leyfi fyrir geymslustað ökutækja vegna 

ökutækjaleigu. Lögð fram umsögn byggingarfulltrúa Reykjanesbæjar. Bæjarráð samþykkir 

umsóknina fyrir sitt leyti með vísan til fyrirliggjandi umsagnar. 

8. Aðalfundur Lánasjóðs sveitarfélaga 14. mars 2024 - fundarboð (2024010547) 

Lagt fram aðalfundarboð Lánasjóðs sveitarfélaga ohf. 

Bæjarráð felur Halldóru Fríðu Þorvaldsdóttur formanni bæjarráðs að fara með atkvæði 

Reykjanesbæjar. 

9. Fundargerðir svæðisskipulagsnefndar Suðurnesja 11. janúar og 22. febrúar 2024 

(2024030007) 

Lagðar fram fundargerðir svæðisskipulagsnefndar Suðurnesja til kynningar. 

10. Fundargerðir stjórnar Brunavarna Suðurnesja 25. janúar og 29. febrúar 2024 

(2024030003) 

Lagðar fram fundargerðir Brunavarna Suðurnesja til kynningar. 

11. Fundargerð stjórnar Sambands íslenskra sveitarfélaga 23. febrúar 2024 (2024010369)  

Lögð fram fundargerð Sambands íslenskra sveitarfélaga til kynningar. 

 

 

______________________________ 

Fleira ekki gert og fundi slitið kl. 9:40. 

 



 

 

 

 

 

Fundargerð 

334. fundur umhverfis- og skipulagsráðs Reykjanesbæjar, haldinn að Tjarnargötu 12 

15. mars 2024, kl. 08:15 

 

Viðstödd: Róbert Jóhann Guðmundsson formaður, Eysteinn Eyjólfsson, Guðbergur Ingólfur 

Reynisson, Gunnar Felix Rúnarsson og Helga María Finnbjörnsdóttir. 

Að auki sátu fundinn Gunnar K. Ottósson skipulagsfulltrúi, Guðlaugur H. Sigurjónsson 

sviðsstjóri umhverfis- og framkvæmdasviðs, Erla Bjarný Gunnarsdóttir lögfræðingur, 
Margrét Lilja Margeirsdóttir verkefnastjóri skipulagsmála, Sveinn Björnsson 

byggingarfulltrúi og Íris Eysteinsdóttir ritari. 

* * * 

 

1. Tengingar við Grænás - drög að minnisblaði  (2022110639) 

Kynning á minnisblaði Eflu dags. 13.03.2024. Nokkrar sviðsmyndir vegna fyrirhugaðrar 

uppbyggingar við Njarðvíkurhöfn í Reykjanesbæ og vegtenginga við Reykjanesbraut og 

Njarðarbraut. Umferð er nokkuð þung á þessu svæði og á eftir að þyngjast með frekari 

uppbyggingu í sveitarfélaginu. Ákveða þarf fyrirkomulag umferðarmannvirkja. 

Umhverfis- og skipulagsráð mælir með að unnið verði áfram með tillögu 6 og hún greind og 
kostnaðarmetin. Ráðið leggur mikla áherslu á að unnið verði hratt og örugglega að 
framtíðarskipan umferðarmála á þessu mikilvæga vaxtarsvæði.    

2. Dalshverfi - tillaga að fjölgun lóða fyrir sérbýlishús (2023080307) 

Gunnar Kr. Ottósson skipulagsfulltrúi leggur fram tillögur til nánari úrvinnslu að fjölgun 

einbýlishúsalóða í Dalshverfi. 

Umhverfis- og skipulagsráð samþykkir að lagðar verði fram tillögur að nánari útfærslum. 

3. Deiliskipulag fyrir umhverfi Njarðvíkurskóla (2024030245) 

Reykjanesbær leggur fram drög að lóðarhönnun ásamt mögulegum viðbyggingum og 

fyrirkomulagi bílastæða við lóðina. Óskað er heimildar til að vinna deiliskipulag fyrir svæðið. 

Umhverfis- og skipulagsráð samþykkir heimild til að vinna tillögu að deiluskipulagsbreytingu 
í samvinnu við skipulagsfulltrúa. 

4. Huldudalur 1 og 3 - aukið byggingarmagn (2024030247) 

Glóra ehf. f.h. lóðarhafa óskar heimildar til að auka heildarbyggingarmagn á lóð um 54 m2. 

Deiliskipulag kveður á um 300 m2 parhús en óskað er eftir heimild til stækkunar í 354 m2 en 

innan byggingarreits. 



   

Í ljósi fordæma telur umhverfis- og skipulagsráð að breytingin á deiliskipulagi varði ekki 
hagsmuni annarra en sveitarfélagsins og umsækjanda og samþykkir því breytinguna skv. 43. 
grein skipulagslaga, málsgrein 3. 

5. Hafnargata 22-24 - stækkun á lóð (2019050478) 

JeES arkitektar f.h. lóðarhafa óskar er eftir að færa innkeyrslu í bílastæðahús frá Klapparstíg 

yfir á Túngötu og ganga frá sorpi lóðar að Hafnargötu 22-24 með djúpgámum. Lagt er til að 

færa lóðarmörk Hafnargötu 22-24 til vesturs, þannig að skábraut og djúpgámar verða innan 

lóðar H22-24, auk þess að heimila steyptan garðvegg utan um garðsvæði vestan megin við 
H22-24. Bílastæðafjöldi H22-24 helst óbreyttur, en bílastæðum utan lóðar að Túngötu 

fækkar um fimm bílastæði. 

Aðkoma að djúpgámum verður frá Túngötu. Áætluð lóðarstækkun vegna skábrautar og 

djúpgáma er áætluð um 175 m2. Lögð er áhersla á vandaðan frágang allra yfirborðsefna í 

samræmi við kröfur gildandi deiliskipulags, til að styrkja götumynd Túngötu. 

Umhverfis- og skipulagsráð samþykkir erindið með fyrirvara um grenndarkynningu án 
athugasemda skv. 44. grein skipulagslaga, málsgrein 2. Breytingin verði sveitarfélaginu að 
kostnaðarlausu. 

6. Bolafótur - breyting á aðal- og deiliskipulagi (2020021002) 

Sveitarfélagið Reykjanesbær hefur ákveðið að hefja vinnu við breytingartillögu á 

aðalskipulagi Reykjanesbæjar 2020 ‐ 2035 þar sem gert er ráð fyrir að stækka miðsvæði M11 

inn á opið svæði OP2. Gert er ráð fyrir að svæði M11 stækki um 1,3 ha inn á grænt svæði 

OP2, opið svæði við Njarðvíkurskóga. Svæði OP2 minnkar um 1,3 ha, fer úr 44,5 ha í 43,2 

ha. Samhliða aðalskipulagsbreytingunni verður unnin og kynnt tillaga að deiliskipulagi fyrir 

svæðið en svæðið hefur að hluta til verið deiliskipulagt áður. Deiliskipulagstillagan gerir ráð 

fyrir 7 raðhúsum með alls 3-5 íbúðum hvert, samtals 27 íbúðum á svæðinu. Hæðir húsa eru 

ein hæð, með heimild til að koma fyrir millipalli. Áhersla er lögð á að byggðin myndi 

skjólgóð og falleg græn svæði til almennra nota. Vestan við íbúðabyggðina er grænt svæði 

um 4.600 m² sem myndar græna umgjörð um svæðið. Þar skal plantað trjágróðri og koma 

fyrir leiktækjum. Áhersla er lögð á góð göngutengsl í hverfinu og liggja göngustígar 

meðfram húsagötu og lóðum. Um svæðið liggur fráveitulögn en félagið E&S greiðir fyrir 

færslu á henni sbr. yfirlýsingu dags. 11. mars 2024. Óskað er heimildar til að auglýsa 

skipulagslýsingu vegna breytingar á aðalskipulagi og breytingu á deiliskipulagi samhliða. 

Umhverfis- og skipulagsráð samþykkir að auglýsa skipulagslýsingu vegna breytinga á 

aðalskipulagi. Ákvörðun varðandi auglýsingu á deiliskipulagi er frestað. Í vinnslu er 

stefnumótun varðandi álagningu byggingarréttar- eða innviðagjalda. 

7. Aðaltorg - breyting á aðalskipulagi - drög (2019060056) 

Sveitarfélagið Reykjanesbær hefur ákveðið að hefja vinnu við breytingartillögu á 

aðalskipulagi Reykjanesbæjar 2020 - 2035. Breytingin felst í því að stækka landnotkunarreit 

Miðsvæði 12 (M12) til norðurs og austurs um 4,25 ha og auka heildarbyggingarmagn í 

100.000 m² með heimild fyrir 450 íbúðum, þar af 138 þjónustu- og öryggisíbúðum fyrir eldri 

borgara. Með breytingu þessari mun nýtingarhlutfall fara úr 0.2 í 0.6. Fyrirhuguð stækkun 

tekur til skipulagssvæða M12 og OP9 norðan Aðalgötu, austan við Reykjanesbraut og vestan 
við Heiðarskólahverfi (ÍB1). Farið verður inn á opið svæði OP9 um 4,25 ha og miðsvæði (M12) 

verður 16,3 ha og mun deiliskipulagstillagan taka til ca. 14,5 ha af því svæði. Óskað er 

heimildar til að auglýsa skipulagslýsingu vegna breytingar á aðalskipulagi. 



   

Umhverfis- og skipulagsráð dregur til baka óverulega breytingu á aðalskipulagi og 
samþykkir málsferilinn veruleg breyting á aðalskipulagi.  

Ráðið samþykkir að auglýsa skipulagslýsingu vegna breytinga á aðalskipulagi. 

8. Vatnsnes - breyting á aðalskipulagi - skipulagslýsing  (2019060056) 

Viðfangsefni fyrirhugaðrar skipulagstillögu er fjölgun íbúða úr 600 í 1.250 og aukning 

byggingarmagns úr 33.000 m2 í 185.000 m2 á miðsvæði M9 á Vatnsnesi. Kynningartíma 

skipulagslýsingar er lokið, umsagnir bárust. 

Umhverfis- og skipulagsráð heimilar að vinna vinnslutillögu að breytingu aðalskipulags með 

tilliti til innsendra umsagna. 

9. Dalsbraut 8 - fjölgun íbúða (2024020190) 

Kristinn Ragnarsson f.h. lóðarhafa óskar eftir breytingum á deiliskipulagi með erindi dags. 

13. febrúar 2024. Íbúðum verði fjölgað úr 14-15 í 22. Húsið verði 3 hæðir í stað 2-3 hæða. 

Byggingarreitur stækki til suðurs og nýtingarhlutfall aukist um 40 m2 vegna A-rýma og um 
600 m2 vegna B-rýma. Erindið var grenndarkynnt skv. 2. mgr. 44. gr. skipulagslaga og 

samþykkt á 246. fundi umhverfis- og skipulagsráðs og staðfest á fundi bæjarstjórnar. Í 

samræmi við 4. mgr. 44. gr. skipulagslaga hefur samþykktin fallið úr gildi. 

Umhverfis- og skipulagsráð samþykkir erindið með fyrirvara um grenndarkynningu án 
athugasemda skv. 44. grein skipulagslaga, málsgrein 2. Breytingin verði sveitarfélaginu að 
kostnaðarlausu. 

10. Háteigur 10 - viðbótarhæð (2024030261) 

JeES arkitektar f.h. eigenda óska eftir viðbótarhæð á Háteig 10, 230 Reykjanesbæ sbr. 

uppdrátt dags. mars 2024. Húsið var upphaflega hannað sem hús á tveimur hæðum með 

kjallara, en aðeins fyrsta hæð og kjallari voru byggð. Viðbótarhæð sem sótt er um yrði í 

samræmi við upphaflegar teikningar, með möguleika á að breyta innra fyrirkomulagi eftir 

nútímakröfum, hæðir og umfang ytri kápu yrði eins. 

Umhverfis- og skipulagsráð samþykkir erindið með fyrirvara um grenndarkynningu án 
athugasemda skv. 44. grein skipulagslaga, málsgrein 2. Breytingin verði sveitarfélaginu að 
kostnaðarlausu. 

11. Heiðarbraut 12 - garðstofa (2024030040) 

Andri Fannar Freysson með erindi dags. 4. mars 2024 óskar heimildar til að reisa 25 m2 

sólstofu við húsið sbr. uppdrátt Sigurðar H. Ólafssonar dags. 1. mars 2024. 

Umhverfis- og skipulagsráð samþykkir erindið með fyrirvara um grenndarkynningu án 
athugasemda skv. 44. grein skipulagslaga, málsgrein 2. Breytingin verði sveitarfélaginu að 
kostnaðarlausu. 

12. Fitjabraut 4 - niðurstaða grenndarkynningar (2024010311) 

Erindið var upphaflega samþykkt á fundi umhverfis- og skipulagsráðs. Erindið var 

grenndarkynnt skv. 2. mgr. 44. gr. skipulagslaga og samþykkt dags. 28.09.2018 á fundi 

umhverfis- og skipulagsráðs og staðfest á fundi bæjarstjórnar. Í samræmi við 4. mgr. 44. gr. 

skipulagslaga hefur samþykktin fallið úr gildi.  Ólafur Thordersen leggur fram erindið að 

nýju. Á 330. fundi samþykkti umhverfis- og skipulagsráð erindið með fyrirvara um 

grenndarkynningu án athugasemda skv. 44. grein skipulagslaga, málsgrein 2. Ein 

athugasemd barst varðandi aðkomu að lóð. 



   

Aðkoma að lóð er af Fitjabraut bæði að norðan og að sunnanverðu. Aðkoma að lóð liggur 

ekki um aðliggjandi lóðir.  

Umhverfis- og skipulagsráð samþykkir erindið. Breytingin verði sveitarfélaginu að 

kostnaðarlausu. 

13. Dvergadalur - breyting á byggingarreit 2-10 og 12-20 (2024030264) 

Vegna hæðarmunar á götu og landi eru byggingarreitir færðir sunnar á lóð. 

Umhverfis- og skipulagsráð telur að breytingin á deiliskipulagi varði ekki hagsmuni annarra 
en sveitarfélagsins og umsækjanda og samþykkir því breytinguna skv. 43. grein 
skipulagslaga, málsgrein 3. 

14. Smáhýsi fyrir heimilislausa (2023070008) 

Minnisblað frá sviðsstjóra velferðarsviðs um húsnæðismál íbúa sem glíma við fjölþættan 

vanda í Reykjanesbæ var lagður fram á 332. fundi umhverfis- og skipulagsráðs. Settur hefur 

verið á fót starfshópur til að vinna að þessu verkefni. Unnar hafa verið tvær tillögur að 

staðsetningum og þær verið kynntar fyrir velferðarráði.  

Umhverfis- og skipulagsráð samþykkir að grenndarkynntar verði tvær staðsetningar fyrir 
smáhýsin, annars vegar í Gróf og hins vegar við Hákotstanga. Lögð verður áhersla á 
vandaða kynningu til nágranna. 

15. Þróunarsvæði Höfnum - niðurstaða útboðs (2024010562) 

Á fundi umhverfis- og skipulagsráðs var samþykkt að auglýsa þróunarsvæði Höfnum. Eitt 

tilboð barst innan auglýsts frests og óskað er heimildar til að semja við tilboðsgjafa á 

grundvelli framlagðra gagna. 

Lögð verði fram drög að samningi við tilboðsgjafa um þróunarsvæðið. 

16. Tjarnabraut - fyrirspurn um þróunarsvæði (2024030271) 

Trönudalur ehf. með erindi dags. 11. mars vill kanna áhuga Reykjanesbæjar fyrir því að 

félagið fái að vinna að þróun á reit sem tekur til lóða að Tjarnabraut 26-40 (slétt nr.) 

Hugmyndin er að vinna útfærslu á 32 íbúðum á reitnum. Trönudalur hefur látið vinna 

frumhugmynd að húsum á þessum lóðum. Gert er ráð fyrir að húsin væru á 2 hæðum þ.a 

þau væru í góðu samræmi við mikið af þeim húsum sem nú þegar eru við Tjarna- og 

Dalsbraut. 

Umhverfis- og skipulagsráð samþykkir ekki deiliskipulagsbreytingu á þessum reit. Erindi 
hafnað. 

17. Fráveitusamþykkt Reykjanesbæjar - drög (2024030272) 

Gunnar Ellert Geirsson deildarstjóri umhverfismála mætti á fundinn og kynnti 

Fráveitusamþykkt Reykjanesbæjar. Óskað er eftir afstöðu ráðsins vegna samþykktar um 

fráveitu Reykjanesbæjar. Líta þarf til þess að Evrópusambandið er að setja á fót tilskipun um 

fráveitu sem sveitarfélagið mun þurfa að taka tillit til. Þegar sú tilskipun öðlast gildi hér á 
landi má gera ráð fyrir að ráðast verði í frekari vinnu við uppfærslu á fráveitusamþykkt 

sveitarfélagsins. 

Lagt fram. 

 



   

18. Bílastæðasjóður - umsagnir  (2022100414) 

Skipulagsfulltrúi lagði fram drög að samþykkt um bílastæðasjóð. Skipaður var starfshópur, 

umsagna leitað hjá hagsmunaaðilum og unnið úr þeim umsögnum sem bárust. Umhverfis- 

og skipulagsráð vísaði uppfærðum drögum að samþykkt um bílastæðasjóð til umsagnar í 

ráðum sveitarfélagsins. 

Umsagnir nefnda og ráða hafa ekki borist. Erindi frestað. 

19. Mælaborð umhverfis- og framkvæmdasviðs (2023030009) 

Guðlaugur H. Sigurjónsson sviðsstjóri umhverfis- og framkvæmdasviðs kynnti mælaborð 

sviðsins. 

20. Afgreiðslu- og samráðsfundur byggingarfulltrúa nr. 360 (2024010105) 

Sveinn Björnsson byggingarfulltrúi lagði fram til kynningar fundargerð afgreiðslu- og 

samráðsfundar byggingarfulltrúa nr. 360 í 3 liðum. 

 

______________________________ 

Fleira ekki gert og fundi slitið kl. 11.00. 

 



 

 

 

 

 

Fundargerð 

372. fundur menntaráðs Reykjanesbæjar, haldinn að Tjarnargötu 12  

8. mars 2024, kl. 08:15 

 

Viðstödd:  Sverrir Bergmann Magnússon formaður, Birgitta Rún Birgisdóttir, Halldór 

Rósmundur Guðjónsson, Harpa Björg Sævarsdóttir og Sighvatur Jónsson. 

Að auki sátu fundinn Ásgerður Þorgeirsdóttir fulltrúi skólastjóra grunnskóla, Skúli 

Sigurðsson fulltrúi grunnskólakennara, Anita Engley Guðbergsdóttir fulltrúi FFGÍR, Brynja 
Aðalbergsdóttir fulltrúi leikskólastjóra og starfandi leikskólafulltrúi, Jóhanna Helgadóttir 

fulltrúi leikskólakennara, Helgi Arnarson sviðsstjóri menntasviðs, Sigurbjörg Róbertsdóttir 

grunnskólafulltrúi og Aðalheiður Ósk Gunnarsdóttir ritari. 

Gígja Sigríður Guðjónsdóttir boðaði forföll og sat Birgitta Rún Birgisdóttir fundinn í hennar 

stað. 

* * * 

1. Atvinnutengt nám (2024030086) 

Einar Trausti Einarsson, yfirsálfræðingur skólaþjónustu menntasviðs, mætti á fundinn og 

kynnti niðurstöður og tillögur vinnuhóps um atvinnutengt nám í grunnskólum 

Reykjanesbæjar ásamt kostnaðaráætlun. 

Menntaráð felur Helga Arnarsyni sviðsstjóra menntasviðs að vinna málið áfram. 

2. Nærandi námsumhverfi  Nurture (2024030069) 

Gróa Axelsdóttir skólastjóri Stapaskóla mætti á fundinn og kynnti verkefni um barnamiðað 

lærdómsumhverfi (e. Nurture). Skólinn er að prufukeyra verkefnið hér á landi en því er 

ætlað að bæta aðgengi allra barna að námi. 

Menntaráð þakkar fyrir góða kynningu á áhugaverðu verkefni sem stuðlar að betri líðan 

nemenda. 

3. Lýðheilsu- og forvarnarmál (2024030103) 

Hafþór Barði Birgisson, íþrótta- og tómstundafulltrúi, mætti á fundinn og kynnti þróun og 

stöðu lýðheilsu- og forvarnarmála í Reykjanesbæ. 

Menntaráð þakkar fyrir yfirgripsmikla kynningu á fjölþættum verkefnum á sviði forvarna- og 

lýðheilsumála. 

4. Bættar starfsaðstæður leikskólakennara (2024030084) 

Lagt fram erindi frá stjórnendum í leikskólum Reykjanesbæjar þar sem hvatt er til þess að 

stofnaður verði starfshópur á vegum sveitarfélagsins til að skoða starfsaðstæður barna og 



   

starfsfólks í leikskólum sveitarfélagsins. Stjórnendur lýsa yfir áhyggjum af því að í ljósi 

fjölgunar leikskóla og stækkunar annarra skóla sé hætt við að ekki verði hægt að fullmanna 

alla skóla bæjarins í haust. 

Menntaráð leggur til að starfshópur verði myndaður í kjölfarið til að skoða starfsaðstæður 

barna og starfsfólks í leikskólum Reykjanesbæjar nánar til að mæta þeim áhyggjum sem 

leikskólastjórnendur lýsa yfir, koma með tillögur til úrbóta og kostnaðarmat þeirra. 

Lagt er til að í hópnum verði leikskólafulltrúi, sviðsstjóri menntasviðs, mannauðsstjóri, 

kjörnir fulltrúar í menntaráði, fulltrúi leikskólastjóra, fulltrúi leikskólakennara, fulltrúi 

starfsfólks leikskóla og fulltrúi foreldra leikskólabarna.  

5. Nafn á nýjum leikskóla í Dalshverfi III (2022100203) 

Til stendur að opna nýjan leikskóla í Dalshverfi III næsta haust. Leikskólinn hefur haft 

vinnuheitið Drekadalur sem hefur náð að festa sig í sessi og virðist vera almenn ánægja með 

nafnið. Þeir sem hafa komið að undirbúningi lóðarinnar sjá til að mynda fyrir sér dreka á 

lóðinni. Nýráðinn leikskólastjóri styður tillögu um nafnið Drekadalur og sér mörg tækifæri 

tengd því. Nafnið er til þess fallið að ýta undir ímyndunarafl og sköpunargleði barna og 

hjálpa starfsfólki, börnum og foreldrum að skapa sannkallaðan ævintýraheim í hjarta 

Dalshverfis III. 

Menntaráð leggur því til að nýr leikskóli í Dalshverfi III fái nafnið Drekadalur. 

6. Gæða- og eftirlitsstofnun velferðarmála - málefni dagforeldra (2024020479) 

Lagt fram erindi frá Gæða- og eftirlitsstofnun velferðarmála varðandi málefni dagforeldra. 

Samkvæmt breytingarreglugerð um daggæslu barna í heimahúsum nr. 409/2023 veitir 

Gæða- og eftirlitsstofnun velferðarmála nú rekstrarleyfi til daggæslu barna í heimahúsum 

og hefur eftirlit með gæðum þjónustu á grundvelli laga nr. 88/2021, um Gæða- og 

eftirlitsstofnun velferðarmála. Þegar umsókn hefur borist sendir Gæða- og eftirlitsstofnun 

velferðarmála umsagnarbeiðni til sveitarfélags í heimilisumdæmi umsækjanda. Sveitarfélög 

bera eftir sem áður ábyrgð á því að höfð sé umsjón og innra eftirlit með starfsemi 

dagforeldra. 

 

______________________________ 

Fleira ekki gert og fundi slitið kl. 10:14. 

 



 

 

 

 

 

 

Fundargerð 

180. fundur íþrótta- og tómstundaráðs Reykjanesbæjar  

haldinn í Reykjaneshöll við Sunnubraut, 12.mars 2024, kl. 11:00 

 

Viðstaddir:  Friðþjófur Helgi Karlsson formaður, Birgir Már Bragason, Hjördís Baldursdóttir, 

Marta Sigurðardóttir og Magnús Einþór Áskelsson. 

Að auki sátu fundinn Hafþór Barði Birgisson íþrótta- og tómstundafulltrúi og Íris 

Eysteinsdóttir ritari. 

Sindri Kristinn Ólafsson boðaði forföll. Magnús Einþór Áskelsson sat fundinn í hans stað. 

* * * 

1. Júdófélag Reykjanesbæjar - kynning á starfsemi (2024030116) 

Árni Ólafsson formaður og Karen Rúnarsdóttir stjórnarmaður frá Júdófélagi Reykjanesbæjar 

mættu á fundinn og kynntu starfsemi félagsins. 

Íþrótta- og tómstundaráð þakkar fyrir góða kynningu. 

2. Samningur við Skátafélagið Heiðabúa um framkvæmd skátastarfs 2024 (2024030117)  

Samningur við Skátafélagið Heiðabúa um framkvæmd skátastarfs lagður fram og 

samþykktur. 

3. Samningur við KFUM og KFUK um framkvæmd æskulýðsstarfs (2024030118)  

Samningur við KFUM og KFUK um framkvæmd æskulýðsstarfs samtakanna lagður fram og 

samþykktur. 

4. Samningur við NES um íþróttastarf fyrir fatlaða 2024 (2024030119) 

Samningur við Íþróttafélagið NES um íþróttastarf fyrir fatlaða lagður fram og samþykktur. 

5. Málefni Glímudeildar UMFN (2023110166) 

Málefni Glímudeildar UMFN rædd. Málið verður áfram til meðferðar hjá íþrótta- og 

tómstundaráði.  

 

______________________________ 

Fleira ekki gert og fundi slitið kl. 12.51 



 

 

 

 

 

Fundargerð 

46. fundur lýðheilsuráðs Reykjanesbæjar, haldinn að Tjarnargötu 12  

12. mars 2024, kl. 14:00 

 

Viðstödd: Bjarney Rut Jensdóttir formaður, Jóhanna Björk Sigurbjörnsdóttir, Anna Lydía 

Helgadóttir, Karítas Lára Rafnkelsdóttir og Magnús Einþór Áskelsson. 

Að auki sátu fundinn Hafþór Birgisson íþrótta- og tómstundarfulltrúi, Perla Dís 

Gunnarsdóttir fulltrúi ungmennaráðs og Íris Eysteinsdóttir ritari. 

* * * 

1. Heilsueflandi samfélag (2024030096) 

Gunnar Ellert Geirsson deildarstjóri umhverfismála mætti á fundinn og kynnti umferðar- og 

samgönguáætlun og gönguleiðir skólabarna. 

Lýðheilsuráð þakkar Gunnari Ellerti fyrir góða kynningu og minnir á að eitt af verkefnum 

sem tengjast heilsueflandi samfélagi er öruggar gönguleiðir fyrir íbúana okkar.  

Lýðheilsuráð lýsir áhyggjum sínum yfir vöntun á öryggismyndavélum í sveitarfélaginu. Ráðið 

óskar eftir þarfagreiningu og kostnaðaráætlun við að setja öryggismyndavélar á 

Reykjanesið. Yrði það gert í samráði við nærliggjandi sveitarfélög, viðbragðsaðila og aðra 

viðeigandi fagaðila.  

2. Snjallsímalausir grunnskólar (2023030312) 

Þormóður Logi Björnsson aðstoðarskólastjóri Akurskóla mætti á fundinn og fór yfir könnun 

sem gerð var meðal starfsfólks í grunnskólum Reykjanesbæjar varðandi símanotkun 

nemenda.  

Lýðheilsuráð þakkar Þormóði Loga fyrir góða kynningu og hvetur til áframhaldandi vinnu. 

3. Mottumars - viðburður lýðheilsuráðs 21. mars 2024 (2024020095) 

Í tilefni af Mottumars býður lýðheilsuráð bæjarbúum í sundmiðstöð Reykjanesbæjar þann 

21. mars frá kl. 16:00-18:00. Einkunnarorð viðburðarins eru Mottumars - Upp með sokkana! 

Baráttan byrjar hér!  

Mottumarshlaupið verður haldið sama dag af Krabbameinsfélagi Suðurnesja kl. 18:00. 

Mottumars er árlegt árvekni- og fjáröflunarátak Krabbameinsfélagsins tileinkað baráttunni 

gegn krabbameinum í körlum. Meginmarkmið átaksins Mottumars: Karlmenn og 

krabbamein er að vekja athygli á baráttunni gegn krabbameinum hjá karlmönnum, hvetja 

alla menn og fjölskyldur þeirra til að vera meðvitaðir um einkenni krabbameina og sinna 



   

forvörnum, sem og að afla fjár sem gerir félaginu kleift að sinna fræðslu, forvörnum, 

rannsóknum og ráðgjöf fyrir karlmenn. 

4. Forvarnardagur ungra ökumanna vor 2024 (2024030097) 

Forvarnardagur ungra ökumanna verður haldinn 14. mars í Fjölbrautaskóla Suðurnesja. 

Markmiðið með verkefninu er að auka umferðaröryggi ungs fólks. 

Lýðheilsuráð hrósar þeim sem standa að þessum glæsilega viðburði. 

5. BAUN 2.-12. maí 2024 (2024030098) 

Lagt fram erindi frá Guðlaugu Maríu Lewis menningarfulltrúa. 

BAUN, barna- og ungmennahátíð í Reykjanesbæ er á dagskrá dagana 2. til 12. maí 2024. Á 

hátíðinni eru börn, ungmenni og fjölskyldur sett í forgang með margvíslegum hætti. 

Markmið hátíðarinnar eru m.a. að: 

• auka lífsgæði og vellíðan barna og íbúa Reykjanesbæjar 

• skapa vettvang fyrir börn og fjölskyldur til virkrar þátttöku í samfélaginu 

BAUN er tækifæri eða verkfæri fyrir okkur sem samfélag til að beina sjónum að okkar 

mikilvægasta fólki, börnum og ungmennum, með skemmtilegri og jákvæðri umgjörð. 

Allar stofnanir og svið Reykjanesbæjar, félög, hópar og fyrirtæki eru hvött til að setja 

BAUNina á dagskrá og taka þátt í hátíðinni með okkur.  

Lýðheilsuráð tekur undir hvatningu menningarfulltrúa og fagnar þessu framtaki. 

6. Hvatagreiðslur 2023 - nýtingartölur (2023010038) 

Hafþór Birgisson íþrótta- og tómstundafulltrúi fór yfir nýtingu á hvatagreiðslum í 

Reykjanesbæ fyrir árið 2023. Alls nýttu 2.435 börn sér hvatagreiðslurnar sem er 60% af 

heildarfjölda barna 4 18 ára í Reykjanesbæ. Nýtingin hefur aukist um 9,2% frá 2019. 

Bæjaryfirvöld ákváðu fyrir skemmstu að bæta við hvatagreiðslum fyrir eldri borgara frá 67 

ára aldri sem hafa svo sannarlega slegið í gegn. 

Lýðheilsuráð hvetur alla til að stunda íþróttir og tómstundir í skipulögðu starfi og hvetur 

foreldra til að nýta hvatagreiðslur sveitarfélagsins. Óumdeilt er að gildi forvarna og lýðheilsu 

er mikið þegar litið er til þátttöku barna í kröftugu íþrótta- og tómstundastarfi í 

Reykjanesbæ. 

Svör við spurningum og aðstoð vegna hvatagreiðslna er veitt á netfanginu 

hvatagreidslur@reykjanesbaer.is. 

 

______________________________ 

Fleira ekki gert og fundi slitið kl. 16.05 

 



 

 

 

 

 

Fundargerð 

430. fundur velferðarráðs Reykjanesbæjar, haldinn að Tjarnargötu 12  

14. mars 2024, kl. 13:00 

 

Viðstödd: Sigurrós Antonsdóttir formaður, Andri Fannar Freysson, Birna Ósk Óskarsdóttir, 

Eyjólfur Gíslason og Rannveig Erla Guðlaugsdóttir. 

Að auki sátu fundinn Hera Ósk Einarsdóttir sviðsstjóri velferðarsviðs, Hilma H. 

Sigurðardóttir verkefnastjóri fjölmenningar og Aðalheiður Ósk Gunnarsdóttir ritari.  

* * * 

1. Málefni heimilislausra  smáhús (2023070008) 

a. Staðan varðandi Víkurbraut 6 

Erla Bjarný Gunnarsdóttir lögfræðingur og Sveinn Björnsson byggingarfulltrúi mættu á 

fundinn og gerðu grein fyrir stöðu mála varðandi smáhús sem staðsett eru að Víkurbraut 6. 

b. Uppbygging smáhúsa í Reykjanesbæ - tillögur starfshóps 

Hreinn Ágúst Kristinsson deildarstjóri eignaumsýslu, Margrét Lilja Margeirsdóttir 

verkefnastjóri skipulagsmála og Íris Andrea Guðmundsdóttir, skrifstofu- og þjónustufulltrúi 

á velferðarsviði, sem skipa starfshóp um húsnæðismál heimilislauss fólks ásamt þeim Heru 

Ósk Einarsdóttur sviðsstjóra velferðarsviðs og Hilmu H. Sigurðardóttur verkefnastjóra 

fjölmenningar, mættu á fundinn. 

Farið var yfir tillögur starfshópsins um staðsetningu og gerð smáhúsa og útfærslu á 

þjónustu við íbúa. 

Velferðarráð leggur til að undirbúningur verði hafinn til að hægt verði að staðsetja smáhús 

fyrir fólk með fjölþættan vanda í Grófinni og á Hákotstöngum. Hreini Ágústi Kristinssyni 

deildarstjóra eignaumsýslu er falið að vinna áfram að útfærslu varðandi gerð húsanna. 

Hlutverk sveitarfélagsins er að leysa úr brýnum húsnæðisvanda fyrir þau sem ekki eru fær 

um það sjálf. Starfsfólk velferðarsviðs hefur unnið þarfagreiningu fyrir velferðarráð á stöðu 

heimilislausra í Reykjanesbæ. Sú vinna hefur verið til fyrirmyndar og er niðurstaðan sú að 

byggja þarf fleiri smáhús og fara í markvisst starf með nýja stefnu í þjónustu við einstaklinga 

með miklar þjónustuþarfir. Mikilvægt er að smáhúsin séu í nálægð við 

almenningssamgöngur og aðra þjónustu sem nýtist þeim sem best, líkt og matvöruverslun, 

apótek og heilbrigðisþjónustu.  

Reykjanesbær leigir tvö smáhús og hefur gert um árabil en einnig eru tvö önnur tilbúin til 

afhendingar. Í framkvæmdaáætlun sveitarfélagsins fyrir árið 2023 var samþykkt að leggja til 

fé í þennan mikilvæga málaflokk og er sú vinna hafin að fjölga smáhúsum. Horft er til þess 



   

að smáhúsin nýtist einstaklingum sem eru heimilislausir, búa við miklar áskoranir tengdar 

vímuefna- og geðvanda og hafa verið að nýta sér gistiskýlin eða Konukot í Reykjavík. 

Samkvæmt tölum Reykjanesbæjar er mikil þörf fyrir fleiri smáhús til að koma til móts við 

þennan viðkvæma hóp. Mikilvægt er að þjónustan einkennist af skaðaminnkandi nálgun 

með þarfir notenda í forgangi þar sem byggt er á valdeflingu, virðingu og þörfum 

einstaklingsins hverju sinni. Þá hvetur velferðarráð bæjarbúa til að nálgast umræðuna af 

nærgætni og samkennd. 

2. Samræmd móttaka flóttafólks (2022020555) 

Ásta Kristín Guðmundsdóttir teymisstjóri alþjóðateymis mætti á fundinn og fór, ásamt Heru 

Ósk Einarsdóttur sviðsstjóra velferðarsviðs og Hilmu H. Sigurðardóttur verkefnastjóra 

fjölmenningar, yfir þróun og stöðu samræmdrar móttöku og þjónustu við umsækjendur um 

alþjóðlega vernd.  

Drög að þjónustusamningi milli félags- og vinnumarkaðsráðuneytisins, Vinnumálastofnunar 

og Reykjanesbæjar um samræmda móttöku flóttafólks lögð fram. Velferðarráð mun vinna 

málið áfram og taka fyrir á næsta fundi. 

3. Starfsáætlun velferðarsviðs 2024 (2023110335) 

Hera Ósk Einarsdóttir sviðsstjóri velferðarsviðs lagði fram starfsáætlun velferðarsviðs fyrir 

árið 2024. 

4. Mælaborð og tölulegar upplýsingar (2024020127) 

Tölulegar upplýsingar vegna fjárhagsaðstoðar og sérstaks húsnæðisstuðnings í febrúar 

2024 lagðar fram. 

Fjárhagsaðstoð 

Í febrúar 2024 fékk 191 einstaklingur greidda fjárhagsaðstoð frá Reykjanesbæ. Alls voru 

greiddar 29.539.859 kr. í fjárhagsaðstoð eða að meðaltali 154.659 kr. á einstakling. Fjöldi 

barna foreldra/forráðamanna á fjárhagsaðstoð er 68. 

Í sama mánuði 2023 fengu 365 einstaklingar greidda fjárhagsaðstoð frá Reykjanesbæ. Alls 

voru greiddar 55.018.424 kr. í fjárhagsaðstoð eða að meðaltali 150.735 kr. á einstakling. 

Fjöldi barna foreldra/forráðamanna á fjárhagsaðstoð var 159. 

Sérstakur húsnæðisstuðningur 

Í febrúar 2024 fengu 326 einstaklingar greiddan sérstakan húsnæðisstuðning 

sveitarfélagsins. Samtals voru greiddar 7.046.259 kr.  

Í sama mánuði 2023 fékk 281 einstaklingur greiddan sérstakan húsnæðisstuðning 

sveitarfélagsins, samtals 4.910.873 kr.  

Áfrýjunarnefnd 

Í febrúar 2024 var haldinn 1 fundur í áfrýjunarnefnd og 8 erindi lögð fyrir nefndina. 3 erindi 

voru samþykkt, 3 erindum var synjað og 2 erindum frestað. 

 

______________________________ 

Fleira ekki gert og fundi slitið kl. 15:50. 

